
Inatsisartut suleriaasianni paragraf 52 naapertorlugu matumuuna oqaluuserisassamut tullermut
ingerlaqqgittoqarnissaat  Siumup  Inatsisartunut ilaasortaatitaanit  kissaatigineqarpoq.
Ogaluuserisassatullu siunnersuut imaattoq gaqillugu,

Inatsisartut matumuuna nalunaarput llinniartitaanermut Kultooreqarnermut Timersornermut
llageegarnermullu Naalakkersuisumut tatiginnikkunnaarlutik.
(Inatsisartunut ilaasortaq Erik Jensen, Siumut)

Tunngavilersuut:

KNQK-mut tapiissutinut tunngasup suliap ingerlanneqgarnera tunngavigalugu Siumumit
Naalakkersuisup pisortat aningaasaataannik akisussaassusilimmik aammalu Inatsisartut
aalajangiinerinut naapertuuttumik aqutsisinnaanera tatigiunnaarparput.

Kommunit Namminersorlutillu Ogartussat missingersuutaat naatsorsuuttaallu pillugit Inatsisartut
inatsisaanni § 11, imm. 1 aamma 2 naapertorlugit aningaasanut inatsimmi aningaasaliissutit
Naalakkersuisumut aalajangersakkat malillugit aningaasaliissutinik atuinissamut
piginnaatitsissutaapput. Naalakkersuisup akisussaaffeqarfimmini aningaasaliissutit akisussaaffigai,
taakkulu sunniuteqgarluartumik atorneqarnissaat qulakkiigassaraa.

Kulturegarnermut sunngiffimmilu sammisassaqartitsinermut Inatsisartut inatsisaanni nr. 5, 6. juni
2016-imeersumi § 38 naapertorlugu Naalakkersuisut tapiissutaat aningaasanut inatsimmi
siunertamut aningaasaliissutigineqartut iluanni tunniunneqartussaapput.

Inatsimmi tassani § 40, imm. 1 naapertorlugu tapiissutinik tigusisut tapiissutit siunertamut
aningaasaliiffiginegartumut atornegarsimanerat uppernarsassavaat, ginnuigineqgarnermikkullu
tamanna uppernarsaatinik takutillugu. § 41, imm. 1naapertorlugu paasissutissat eqqunngitsut
tunniunnegarsimappata, tapiissuteqarnissamut piumasagaatit naammassineganngippata
imaluunniit tapiissutit siunertamut allamut atornegarsimappata, tapiissutit tamakkerlugit
ilaannaasumilluunniit utertinnegarnissaat piumasarinegarsinnaavoq.

Naalakkersuisunut ilaasortat akisussaanerat pillugu inatsimmi & 3 naapertorlugu
Naalakkersuisunut ilaasortag nammineq akisussaaffeqarfimmini aalajangiinernut akisussaavoq. §
6, imm. 1 pisussaaffinnik piaaraluni imaluunniit mianersuaalliorujussuarnikkut sumiginnaanermut
tunngavoq. § 6, imm. 2 Inatsisartunut eqqunngitsunik paasinerluutaasinnaasunilluunniit
paasissutissiinermut imaluunniit suliap naliliiffigineqarnissaanut pingaarutilinnik paasissutissanik
nipangiussinermut tunngavoq.

Aalajangersakkat taakku Naalakkersuisup akisussaaffiata annertussusianik erseqqissaapput.
Siumumit naammaginartinngilarput KNQK-mut tapiissutit agunnegarnerat nakkutigineqarnissaat
aammalu Inatsisartut aningaasaliissuteqarnerminni atugassarititaasa malinnegarnissaat pillugit
nassuiaatigineqartut.

Siumumit naliliivugut Naalakkersuisup suliami matumani politikkikkut akisussaaffini
naammaginartumik kivissimanngikkaa. Taamaattumik Naalakkersuisup suliassaminik
ingerlatsiinnarnissaanut tatiginninneq pigineeruppog.

Tamanna tunngavigalugu Inatsisartut ogaluuserisassamut tullermut ikaarsaassapput,
llinniartitaanermut, Kulturegarnermut, Timersornermut llageegarnermullu Naalakkersuisumut
tatiginnikkunnaarnermik nalunaaruteqarlutik.

Naalakkersuisut Inatsisini malinnittussaapput, Inatsisinillu allanngortitsissoqassappat Inatsisartut
tamanna isummerfissaraat. Taamaattumik tamanna Inatsisartut inatsisaat nr. 6 13. maj 1993-
immut Naalakkersuisunut ilaasortat akisussaanerat pillugu inatsimmik unioqqutitsineruvoq.
Inatsimmi issuaaneq aallartippoq: ”§ 6. Naalakkersuisunut ilaasortaq § 10 naapertorlugu
pineqaatissinneqassaaq piaaraluni imaluunniit mianersuaalliorujussuarnermigut Inatsisartut
Naalakkersuisullu pillugit Inatsisartut inatsisaat inatsisilluunniit allat malillugit imaluunniit
atorfimmi suunera malillugu imminut pisussaaffigisassanngortitaasut malillugit iliunngikkuni.
Imm. 2. Imm. 1-imi aalajangersagaq aamma atorneqartassaaq Naalakkersuisunut ilaasortaq
eqqunngitsumik paasinerluutaasinnaasumilluunniit inatsisartunut paasissutissiisimappat
imaluunniit inatsisartut ogaluuserisassamik oqaluuserinninneranni paasissutissanik oqgaluuserisap
inatsisartunit aalajangiiffigineqarnissaanut annertuumik pingaaruteqartunik
nipangiussisimappat.”

Taamaattumik imaattumik siunnersuuteqarpugut:

Inatsisartut matumuuna nalunaarput llinniartitaanermut Kultooreqarnermut Timersornermut
llageegarnermullu Naalakkersuisumut tatiginnikkunnaarlutik

Qujanagq.

Erik Jensen, Siumut



